
GOUVENE CUOMO AP BAY EKSPLIKASYON SOU INISYATIV TAX-FREE NY LA NAN SUNY PLATTSBURGH

Dapre Tax-Free NY, Nenpot Nouvo Biznis Pral Kapab Fonksyone san Peye Taks sou yon Kanpis SUNY
pandan Dis Lane

Gouvene Andrew M. Cuomo te pibliye jodi a “Tax-Free NY,” yon inisyativ kap chanje jwet la ki pral fé
kanpis SUNY ak kominote inivesite atrave eta a tounen kominote ki pa peye taks kap atire lansman,
kapital-risk, nouvo biznis, ak envestisman nan lemonn.

Tax-Free NY pral ankouraje konpayi mennen antrepriz yo nan Upstate New York ak grasa opotinite lap
ofri nouvo biznis pou yo fonksyone san taks net — san bliye okenn taks sou salé pou anplwaye, okenn
taks sou vant, pwopriyete ouben biznis - pandan y ap fé patenarya ak enstitisyon edikasyon siperye nivo
mondyal nan rezo SUNY an.

“Tax-Free NY konsevwa pou | mete fen ak plizyé dizeén ane degrengolad epi chanje momentom ak enégji
ekonomi Upstate,” te deklare Gouvene Cuomo. “New York te fét apati gwo lide odasye, epi pou rezoud
pwoblém grav ekonomi Upstate la genyen yo nou dwe swiv menm metod la Tax-Free NY pral mete
ansanm tout pwen pozitif New York, istwa li, jeyografi li, divesite li, mendév fome li, epi konbine tout sa
nou genyen pou nou ofri ak yon anviwonman san taks.. Pwopozisyon sa pral fé eta nou an vin pi
konpetitif pase anvan epi bay efo devlopman ekonomik nou yo jarét pou rekonstwi Upstate New York.”

Garry Douglas, Prezidan Chanm Komeés North Country, epi Koprezidan Konsey Devlopman Ekonomik
Rejyonal North Countryl, te di konsa “Gouvéné Cuomo ap dirije nou pazapa vé kreyasyon yon nouvo kilti
patenarya pisan kap soutni devlopman ekonomik nan New York. Metod Konsey Rejyonal la te jenere yon
nouvo stil patenarya konplé nan North Country a epi ant North Country a ak eta a. Inisyativ Tax Free NY
la pral ankouraje yon nouvo stil patenarya net kounye a ak SUNY ak enstitisyon edikasyon siperyé nou
yo. Nan North Country a, nou pare pou n itilize nouvo mwayen sa nan yon mannye pozitif, epi nou
remesye Gouvene a pou lidéship san fay li ak pou patenarya aktif li a.”

Prezidan Dokté John Ettling, Prezidan SUNY Plattsburgh, te di konsa “Tax-Free NY pral ouvri pot pou yon
seri posiblite | ap devlope pou koresponn ak bezwen etidyan, kominote ak biznis nou yo grasa ekspetiz
pwofesé yo.”

Majistra Donald M. Kasprzak, Vil Plattsburgh, te di konsa, “M apresye inisyativ Gouvéne Cuomo yo pou
kreye djob epi fe pwomosyon pou biznis nan North Country a epi mwen apiye efo li yo san pousan.”

Prezidan Lejislati Konte Clinton James Langley, Jr, te di konsa, “Konte Clinton toujou kontan pou |
resevwa Gouvéne Cuomo epi nou apresye atansyon li genyen pou zon nou an, epitou nou felisite li pou
lide tou néf li yo pou | relanse ekonomi Eta New York.”

Tax-Free NY gen ladan I:

¢ Kominote san Taks: Tout kanpis SUNY ki andeyo Vil New York ak koléj prive ki deziyen yo nan
no Westchester pral san taks (okenn taks sou vant, pwopriyete, ouben biznis/antrepriz). Yon lot
200.000 pye kare pral rantre nan kominote san taks la, ki sitiye nan yon distans yon mil parapo
ak kanpis la. ESD ta gen otorite pou bay yon egzanpsyon pou depase 1 mil. Pou pwojeé sou kanpis
edikasyon piblik yo, SUNY ak ESD ap revize plan yo. Plan ki pa satisfe egzijans pwogram Tax-Free
NY p ap jwenn apwobasyon ESD.

¢ Enplwaye egzante Taks sou Salé: Anplwaye biznis kap ouvri nan kominote Tax-Free NY pap
peye taks sou sale.

¢ Biznis ki kalifye pou Tax-Free NY: Biznis ki kalifye se konpayi ki gen yon relasyon ak misyon
eta a ki relokalize nan New York epi biznis ki egziste eki pwolonje operasyon New York yo
pandan yap konséve djob ki egziste deja yo.

* Kanpis Prive: Yon total 3 milyon pye kare espas komésyal san taks nan kanpis prive yo pral
disponib anba pwogram Tax-Free NY. Tout kolej endepandan yo kalifye, men pwopriyete a dwe
nan no Westchester. Kanpis yo ap aplike nan yon pwosesis konpetitif pou deziyen espas
komesyal sou pwopriyete yo kom espas san taks. Se yon majorite konsey 3 manm Gouvene a,
Sena a ak Asanble a chwazi k ap fé seleksyon yo. Y ap bay preferans pou kanpis prive ki gen
enkibate biznis ki la deja.

¢ Demaraj yo Te Lanse nan Enkibate ki la Deja yo: Demaraj “ki hachire” nan yon enkibate Eta
New York ap kalifye pou vanse nan yon kominote san taks, menmsi yo pa yon nouvo biznis. Pou
kounye a, apepré 75% demaraj teknik avanse yo lanse nan Eta New York kite nan premye ane a.
¢ Pwopriyete Eta a ki nan yon pozisyon estratejik: Tax-Free NY ap deziyen 20 pwopriyete eta a
ki nan pozisyon estratejik kom kominote san taks. Yon majorite konséy 3 manm ap chwazi
pwopriyete yo.

¢ Pwoteksyon Kont Fwod: Tax-Fre NY ap gen ladan yon seri dispozisyon pou pwoteje kont fwod.
Biznis yo ap gen pou soumet setifikasyon ba ESD, epi setifikasyon ki falsifye yo ap reprezante yon
krim. Pwogram nan ap gen ladan dispozisyon seve pou pwoteje kont “chanjman chemiz,” oswa le
yon konpayi vin yon sosyete anko avek yon nouvo non ak le li reklame anplwaye li yo se nouvo
djob nan moman an. Pwogram nan ap gen ladan tou mezi pou evite tranzaksyon enterese ak konfli
enteré. Nan ka le gen fwod, eta a ap gen dwa pou rekipere avantaj yo bay pou biznis yo.

64 kanpis SUNY yo sitiye nan tout kwen Eta New York, epi pi fo Nouyoké abite tou pre yon kanpis SUNY:

* 93% Nouyoke ap viv nan yon distans 15 mil ak yon kanpis SUNY
* 97% Nouyoke ap viv nan yon distans 20 mil ak yon kanpis SUNY
¢ 100% Nouyoke ap viv nan yon distans 30 mil ak yon kanpis SUNY

Pou jwenn yon kanpis SUNY toupre, vizite sitweb transparans New York nan Open.ny.gov:
Kat kanpis: https://data.ny.gov/d/cfb3-a8v8
Ansanm done: https://data.ny.gov/d/3cij-nwhw

Tax-Free NY ap pouswiv travay Gouvene a pou defét repitasyon Eta New York kom “kapital taks” nasyon
an. Depi & li te pran fonksyon, Gouvene a te bese taks klas mwayen nan nivo ki pi ba sou 60 tan, te vote
premye plafon taks sou pwopriyete eta a, te elimine ouben diminye anpil taks sou pewol MTA a pou
préske 300.000 ti biznis, epi te bay fanmi klas mwayén ki gen yon timoun kredi enpo.

Depi l¢ li te pran fonksyon, Gouveneé a te fokis sou devlopman ekonomik New York, sitou nan Upstate
NY, kote plizye dizén ane deklen ak dekasans ki te gen konsekans nefas. Nan diskou sou Sitiyasyon Eta a,
Gouvene a pwolonje ajanda ekonomik li ak yon fokis ou inovasyon. Apati sikseé Regional Economic
Development Councils ak NY SUNY2020, Gouvene a te lanse Innovations Hot Spots Program yo epi te
kreye yon fon $50 milyon Kapital Risk pou ede komésyalize inovasyon teknolojik yo ki pran nesans nan
enstitisyon rechech koni entenasyonalman Eta New York.

Tax-Free NY pral replike siksé College of Nanoscale Science and Engineering (CNSE) nan Capital Region
an. Grasa patenarya ak Inivesite nan Albany ak nan Eta a, CNSE te devlope pou | vini pa selman yon kolgj
rechech pou teknoloji nanomet, li atire tou plizyé milya dola nan envestisman sekte prive, transfome
Capital Region an an episant enténasyonal endistri nano komesyal. Kopye sou siksé sa, Tax-Free NY pral
stimile lansman potansyél pou pote nouvo antrepriz komesyal yo isit nan Upstate New York, kote yo pral
benefisye resous ki ofri grasa patenarya ak enstitisyon edikasyon siperye ak tou kapasite pou biznis pa
peye taks ditou pandan dizan.

